
Bwomelyad 
Ak Moustik 
Prevansyon pou Moustik pa  
Fè Nich nan Bwomelyad ou yo

Yon diplis sou moustik
Moustik pa sèlman annuiyan; yo simayen maladi tou.

Pou rapòte pwoblèm moustik ki tounen nuizans oubyen 
pou enfòmasyon sou bon metòd pou kontwole moustik, 
rele 311 oubyen vizite www.miamidade.gov/mosquito.

Konte Miami-Dade bay aksè ak opòtinite anplwa ak sèvis egal 
ogo epi li pa fè diskriminasyon kont moun ki enfim. 

Se nan règleman Konte Miami-Dade pou li konfòme ak 
tout règleman lalwa sou enfimite ki rele ”Americans with 

Disabilities Act” la.

Depatman Sanitasyon
Seksyon Kontwòl Moustik

www.miamidade.gov/mosquito

Yon enspektè kontwòl moustik aplike 
larvicide bromeliads



Malerezman, gen yon lòt bagay 
ki renmen yo tou: Moustik. 
Gen yon kalite bwomelyad ki rele bwomelyad sitèn, paske 
to gen kapasite pou kenbe dlo nan mitan fèy yo.

Nan Konte Miami-Dade, se nan bwomelyad sitèn anpil  
espès moustik ponn ze. Moustik Aedes aegypti (moustik  
ki bay lafyèv jòn lan) fè pati espès sa yo. Ze yo kale 
kote dlo chita. Yo grandi rapidman e apre de, twa jou 
yo tounen gwo moustik k’ap pike moun epi simaye 
maladi tankou lafyèv jòn, lafyèv dengue, chikunguya 
epi Zika ki se dènye maladi ki fenk parèt.

Bon nouvèl la, ou ka anpeche bwomelyad ou yo 
tounen nich pou moustik avèk yon ti efò tou piti.

Bwomelyad se yon plant 
dekoratif nou jwenn nan 
jaden anpil moun ki abite nan 
Konte Miami-Dade. Rezon ki 
fè moun renmen yo se paske 
yo bèl epi antretyen yo fasil.

Evite Nich Moustik nan Bwomelyad ou
Yon fwa moustik Aedes aegypti la fin ponn, ze a pran 7 jou total pou li kale epi fin 
grandi nèt. Pafwa menm sa pran mwens tan si fè cho anpil. Se pou sa li enpòtan 
pou pran swen bwomelyad yo chak senmenn.

Men kèk bagay ou ka fè pou anpeche plant ou yo tounen nich pou moustik:

● Flòch dlo, ak lav ak ze moustik, 
yo pou yo pa rete chita nan 
bwomelyad yo. Yon kawoutchou ki 
gen bon presyon ka flòch dlo ak ze 
moustik. Fè sa omwen yon fwa pa 
senmen pou jwenn bon rezilta.

● Mete yon ti kantite luil kuizin 
nan dlo nan bwomelyad yo. Ou 
kapab flite “cooking spray” sou dlo 
ou jwenn nan plant la, oubyen tou 
ou kapab lage kèk gout luil nan dlo 
a. Luil la pral layite sou dlo a e l’ap 
anpeche moustik lav yo respire. 

● Trete dlo ki nan bwomelyad 
yo ak yon “larvicide” ki pa danjre 
tankou Bacillus thuringiensis 
israelensis. Bacillus thuringiensis 

israelensis, ke yo rele Bti, ak 
metoprèn, se yon “larvicide” ki pa 
danjere ni pou plant, ni pou moun 
ni pou zannimo domestik depi yo 
sèvi ak li jan sa dwe. Li fèt tankou 
plon ouben tankou ti grenn. Ou ka 
jwenn li nan magazen kenkay epi nan 
entènèt. Pou bon rezilta, aplike l chak 
2 senmenn.


